
 

 

Hiru batzarkide independiente berriek EBZren egokitasuna dute eta beren izendapena 
Akziodunen Batzar Nagusiak onartu beharko du 
 

Independienteak eta exekutiboak dira 

jadanik Kutxabankeko Administrazio 

Kontseiluko 16 kidetatik 9 
 

• Roxana Meda, Antonio Villar eta Manuela Escribano batzarkideek 
ikuskaritzako, arriskuetako eta araudietako eginkizunak indartuko dituzte  

• Berriztatzeak Gobernu Korporatibo Oneko estandar gorenak betetzen ditu  

 

2016ko ekainaren 22an. Kutxabanken Administrazio Kontseiluak datorren ekainaren 
30eko Akziodunen Batzar Nagusiari Bankuko hiru batzarkide independiente berri 

izendatzeko proposamena egingo dio, Manuela Escribano, Roxana Meda eta Antonio 

Villarena, hain zuzen ere. Erabakia Administrazio Kontseiluaren egungo 16 kideetatik 10 

berriztatzeko prozesuan kokatzen da. Prozesua 2015eko amaieran hasi zen, Bankuaren 

estatutuek ezarritako lau urteko epea amaitu zenean.  

Hiru batzarkide berri hauen izendapenarekin, Kutxabanken Administrazio Kontseiluko 

independienteen kopurua bostetik seira zabalduko da, Gobernu Korporatibo Oneko 

estandar gorenen arabera.  

Honela, proposamena onartzen denean, finantza Taldearen gobernu organoa 3 batzarkide 

exekutibok (Presidenteak, Lehen Presidenteordeak eta Kontseilari Delegatuak), 6 

independientek eta 7 dominikalek osatuko dute. Azken hauek Kutxabanken akziodun diren 

banka Fundazioek proposatuta izendatuko dira, hau da BBK-k, Kutxak eta Vitalek 

proposatuta.  

 

Batzarkide berrien egokitasuna EBZ-k bermatu du  

Kutxabanken Administrazio Kontseiluko hiru batzarkide independiente berriek arrakastaz 

gainditu dute Europako Banku Zentralak eginiko egokitasun azterketa zorrotza.  



 

                                     
 
 

 

 

Izendapen prozesua Gobernu Korporatiboko jarduera onen eta ikuskapeneko eskakizunen 

arabera egin da. Joan den azaroan hasi zen Bankuak ‘head hunters’ arloan 

espezialdutako enpresa bat kontratatu zuenean. Honek hautagaien bilaketa eta 

aukeraketa egin zuen. Ondoren, banka Taldeko Izendapenen Batzordeak azken izenak 

aukeratu zituen eta Administrazio Kontseiluak hautatu zituen.   

EBZren egokitasun azterketa gainditu ostean, Bankuak proposaturiko bost  izendapenak 

eta Fundazioak aurkezturiko bost ordezkari dominikalak datorren ekainaren 30ean bilduko 

den Akziodunen Batzar Nagusiak berretsi beharko ditu. 

 

Beren arloetan hiru aditu 

Kutxabanken hiru batzarkide independiente berriek finantza jarduerarekin lotura duten 

hainbat esparrutan ibilbide profesional zabala egin dute, eta EBZren egokitasun irizpideak 

betetzen dituzte. Manuela Escribanok, Roxana Medak eta Antonio Villarek ikuskaritzako, 

arriskuetako eta araudietako eginkizunak indartuko dituzte finantza Taldearen 

Administrazio Kontseilutik.  

 

Manuela Escribano Riego 

(Ávila, 1960), Euskal Herriko Unibertsitatean Ekonomia Zientzietan Lizentziatua eta 
Doktorea da, ‘Economía Aplicada II’ gaia irakasten du. 2009 eta 2012 urteen artean 
Jaurlaritzako Zergen Zuzendaria eta Sailburuordea izan zen. Honako administrazio 
kontseiluetako kidea izan da: Aparcavisa, Elkargi SGR, Uraren Euskal Agentzia (URA), eta 
Euskadiko Zergen Bilketako koordinaziorako presidentea eta Ekonomia eta Administrazio 
Auzitegiko kidea. Euskal Finantzen Kontseiluko eta Kontzertu Ekonomikoaren Batzorde 
Mistoko bokala izan da, eta Politika Fiskaleko eta Finantzarioko Kontseiluan EAEren 
ordezkaria. Hainbat liburu eta ikerketa idatzi ditu, euskal Aurrezki Kutxen ikuskaritza 
organoko arduraduna izan zen eta Kutxabanken sorreran laguntza eman zuen.  

 

Roxana Meda Inoriza 

(Bilbo, 1960), Euskal Herriko Unibertsitatean Ekonomia eta Enpresa Zientzietan Lizentziatua 
da, 1988az geroztik Kontuen Ikuskatzaile zentsore Epailea, eta Kontuen Ikuskaritza 
Errejistro Ofizialeko kidea. 1982an hasi zuen ibilbide profesionala Bilbon 
PricewaterhouseCooper etxeak zuen egoitzan. Enpresa honetan hogei urte egin zituen, eta 
enpresen Ikuskaritza eta Aholkularitzako Zuzendari Nagusia izan zen. 2002 eta 2012 urteen 
artean egitasmo aitzindariak hazi eta finkatzen lagundu zuen goi mailako ardura 
desberdinetatik, batik bat energia berriztagarrien alorrean.  Izan dituen arduren artean, 
Acciona Energía S.A.  etxeko Partaidetuen Kudeaketako Zuzendaria izan da, bai eta 



 

                                     
 
 

 

 

Fluitecnik S.A.-ko Garapen Korporatiboko Zuzendaria ere. 2012az geroztik enpresen 
aholkulari independientea da.  

Antonio Villar Vitores 

(Burgos, 1955), Deustuko Unibertsitatean Ekonomia eta Enpresa Zientzietan Lizentziatua, 
Nafarroako Unibertsitateko Zuzendaritza Nagusiko Programako titularra da. Bere ibilbide 
profesional zabala finantziazioan eta analisian, arriskuen kontrol eta jarraipenean, eta giza-
talde zabalen zuzendaritzan egin du. 1982an Banco Guipuzcoanon hasi zen beharrean, 
bertan besteak beste Jarraipeneko eta Arriskuen Kontroleko Zuzendaria izan zen 
Donostiako egoitzan, eta Gertakizunen Arriskuko Zuzendaria ere izan zen. 2011 eta 2015 
urteen artean Chivite Upategien Taldeko hainbat sozietatetan kontseilari izan da.  

 


